
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ Ու ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ֆինանսների նախարարություն
	27.03.2025թ.
N  01/9-2/7070

	Ձեր 14.03.2025թ. N 1/01.5/2943-2025 գրությամբ ներկայացված «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին»» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծով առաջարկվում է ՀՀ 2025թ. պետական բյուջեով նախատեսված ՀՀ կառավարության պահուստային ֆոնդից շրջակա միջավայրի նախարարությանը հատկացնել 96.6 մլն դրամ, որից՝ 
- 79.9 մլն դրամը՝ Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով խորքային հորերից 36-ի կոնսերվացման և 11-ի լուծարման աշխատանքների համար,
- 16.7 մլն դրամը՝ ՀՀ կառավարության 14.12.2023թ. «Մակերևութային ջրերի օգտագործված պաշարների և ստորերկրյա քաղցրահամ ջրերի արդյունահանված պաշարների հաշվառման նպատակով տվյալների առցանց փոխանցմամբ ջրահաշվիչ (ջրաչափիչ) սարքերի տեղադրման, կնքման և շահագործման կարգերը սահմանելու մասին» N 2207-Ն որոշմամբ նախատեսված գործառույթների իրականացման նպատակով «Կարճ հաղորդագրությունների (sms) ուղարկման ծառայությունների» ձեքբերման (6.1 մլն դրամ) և «Ծրագրային ապահովման սպասարկման ծառայությունների մատուցման» (10.6 մլն դրամ) համար (առկա են կնքված պայմանագրեր ՀՀ շրջակա միջավայրի նախարարության հետ):
Այս կապակցությամբ առկա են ներքոհիշյալ դիտարկումները.
	



















	ա/ Խորքային հորերի կոնսերվացման կամ լուծարման հարցը բարձրացվել է նաև 2023թ. և 2024թ. բյուջետային տարիների ընթացքում: Մինչդեռ հորերի կոնսերվացման և լուծարման նպատակով բյուջետային հատկացումներ տրամադրելու համար բյուջետային հայտեր չեն ներկայացվել ինչպես 2025թ պետական բյուջեի, այնպես էլ 2026-2028թթ ՄԺԾԾ կազմման գործընթացի շրջանակներում՝ այն պարագայում, երբ ՀՀ կառավարության 18.11.2021թ. «ՀՀ կառավարության 2021-2026թթ գործունեության միջոցառումների ծրագիրը հաստատելու մասին» N 1902-Լ որոշման Շրջակա միջավայրի մասով 1.8 կետի համաձայն, այն միջոցառման իրականացման համար վերջնաժամկետ էր սահմանվել 2024թ. դեկտեմբերի 3-րդ տասնօրյակը: 
Վերոգրյալի համատեքստում պարզաբանման կարիք ունի հորերի լուծարման և կոնսերվացման աշխատանքները բյուջետային գործընթացի շրջանակներում առաջնահերթ չդիտարկելու և հայտեր չներկայացնելու ու ներկայումս այն որպես առաջնահերթ միջոցառում վերաբաշխման միջոցով ֆինանսավորման ներկայացնելու հանգամանքը:
բ/ ՀՀ 2025թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Ուստի, առկա անորոշությունների պայմաններում, բյուջետային տարվա առաջին եռամսյակում ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային:
Հետևաբար ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում, վերանայել մարմնի 2025թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով ոչ առաջնահերթ միջոցառումներին տրամադրվող հատկացումները, ինչպես նաև ներկայացնել հորերի կոնսերվացման և լուծարման աշխատանքների համապատասխան ծախսերի հաշվարկ-հիմնավորումները:
	     Արարատյան դաշտում լուծարման և կոնսերվացման ենթակա խորքային հորերի հաշվառումն իրականացվել է շրջակա միջավայրի նախարարի 2023 թվականի ապրիլի 11-ի N131-Ա հրամանով ստեղծված միջգերատեսչական աշխատանքային խմբի կողմից՝ Արարատի և Արմավիրի մարզերում իրականացված ուսումնասիրության շրջանակներում։
     Հաշվառման արդյունքների ամփոփման փուլում, պետական բյուջեից անհրաժեշտ միջոցների հատկացման նպատակով, լրացում է կատարվել ՀՀ կառավարության հնգամյա ծրագրում, որը հաստատվել է 2023 թվականի դեկտեմբերի 25-ի N 2300-Լ որոշմամբ (հավելված N1, 1.8 կետ)։ Նշենք, որ 2021 թվականին հաստատված Կառավարության հնգամյա ծրագրում 1.8 կետը ներառված չէր, քանի որ այդ ժամանակահատվածում Արարատի և Արմավիրի մարզերում լուծարման և կոնսերվացման ենթակա խորքային հորերը դեռևս չէին հաշվառվել։
     ՀՀ 2023 թվականի պետական բյուջեի շրջանակում, ՀՀ կառավարության պահուստային ֆոնդից Արարատյան դաշտի խորքային հորերի լուծարման և կոնսերվացման համար հատկացվել է շուրջ 68.9 մլն դրամ։ «Գնումների մասին» ՀՀ օրենքի պահանջներին համապատասխան հայտարարվել է մրցույթ, որի արդյունքում շրջակա միջավայրի նախարարությունն ու «Եդեմ գրուպ» ՍՊԸ-ն 2022 թվականի դեկտեմբերի 19-ին կնքել են «ՇՄՆ-ԳՀ-ԱՇՁԲ-23/08» ծածկագրով պայմանագիր։ «Եդեմ գրուպ» ՍՊԸ-ի կողմից աշխատանքների կատարման ժամկետների էական խախտումների պատճառով, պայմանագրի 2.1.3 կետի «բ» ենթակետի հիման վրա, շրջակա միջավայրի նախարարությունը պայմանագիրը միակողմանի լուծել է՝ վճարելով միայն փաստացի կատարված աշխատանքների դիմաց ներկայացված կատարողական ակտերի հիման վրա, իսկ մնացած գումարը վերադարձվել է ՀՀ պետական բյուջե։
     Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով խորքային հորերից 40-ի կոնսերվացման և 11-ի լուծարման, ինչպես նաև նշված աշխատանքների տեխնիկական հսկողության խորհրդատվական ծառայությունների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել են նոր մրցույթներ։ Կապալային աշխատանքների կատարման հիմք է հանդիսացել ՀՀ կառավարության 2013 թվականի դեկտեմբերի 19-ի N 1415-Ն որոշման հավելված 2-ով հաստատված նախագծանախահաշվային օրինակելի փաստաթղթերը (մայր փաստաթուղթ՝ Կառավարության 2013 թվականի հոկտեմբերի 31-ի N 1233-Ն որոշում)։ Մրցույթների արդյունքում հաղթող ճանաչված կազմակերպությունների հետ կնքվել են համապատասխան պայմանագրեր՝ 2024 թվականի հունիսի 4-ին՝ N ՇՄՆ-ԲՄ-ԽԾՁԲ-24/25 ծածկագրով աշխատանքների տեխնիկական հսկողության խորհրդատվական ծառայությունների համար, և հուլիսի 1-ին՝ N ՇՄՆ-ԳՀ-ԱՇՁԲ-24/10 ծածկագրով կապալային աշխատանքների համար (կցվում են)։ Պայմանագրերի ընդհանուր արժեքը կազմել է 79.3 մլն դրամ։
Շրջակա միջավայրի նախարարությունն այս հիմքի վրա մշակել և շրջանառության մեջ է դրել խորքային հորերի կոնսերվացման և լուծարման աշխատանքների ֆինանսավորման վերաբերյալ Կառավարության համապատասխան որոշման նախագիծ։ Սակայն նախագծի շուրջ երկարատև քննարկումները հանգեցրել են նրան, որ դրա իրականացումն անիրատեսական է դարձել, ինչի պատճառով այն դուրս է բերվել շրջանառությունից 2024 թվականի նոյեմբերին, երբ ՀՀ 2025 թվականի պետական բյուջեի նախագիծը արդեն ներկայացված էր Կառավարություն։ Այս հանգամանքը շրջակա միջավայրի նախարարությանը զրկել է 2025 թվականի բյուջետային գործընթացի շրջանակներում համապատասխան ֆինանսավորման հայտ ներկայացնելու հնարավորությունից և գործընթացը տեղափոխվել է 2025 թվական։
Հաշվի առնելով, որ «Հայաստանի Հանրապետության Արարատի և Արմավիրի մարզերում խորքային հորերի լուծարման կամ կոնսերվացման աշխատանքների» և այդ աշխատանքների համար տեխնիկական հսկողության ծառայությունների ձեռքբերման նպատակով 2025 թվականին հայտարարված մրցույթներից մեկը չի կայացել՝ մասնակիցների բացակայության պատճառով, և այն վերահայտարարվել է, ինչպես նաև հիմք ընդունելով խորքային հորերի հետ կապված հրատապ բնապահպանական և ռեսուրսային ռիսկերը՝ առաջարկվում է 2025 թվականին նշված աշխատանքների իրականացումը առաջնահերթության կարգով ֆինանսավորել ՀՀ կառավարության պահուստային ֆոնդի միջոցներով։

	Ինչ վերաբերվում է Նախագծի առանձին դրույթներին, ապա խմբագրական առումով առաջարկում ենք. 
1. Նախագծի N 2 հավելվածում՝
· ավելացնել «1139. ՀՀ կառավարության պահուստային ֆոնդ» ծախսային ծրագրի ԲԳԿ-ի անվանումը, 
· ճշտել 1071 «11001. Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման գործառնական դասիչը և «Այլ ծախսեր» տնտեսագիտական հոդվածի փոխարեն Կարճ հաղորդագությունների (SMS) ուղարկման ծառայությունների ձեռքբերումը նախատեսել «4214. Կապի ծառայություններ», իսկ Ծրագրային ապահովման սպասարկման ծառայությունների մատուցումը՝ «4232. Համակարգչային ծառայություններ» տնտեսագիտական հոդվածներով:
2. կից ներկայացված հավելվածներում «ԸՆԴԱՄԵՆԸ» տողը զրոյացնել:
	

Ընդունվել է, կատարվել են համապատասխան փոփոխություններ։


Ընդունվել է, կատարվել են համապատասխան փոփոխություններ։




Ընդունվել է, կատարվել են համապատասխան փոփոխություններ։






